
				এই পাতাটির মুদ্রণ সংশোধন করা প্রয়োজন। 
সঞ্জীবরাওয়ের ঠিকানা জানলে এইখান থেকেই তাকে জানাতুম। অনিলের উপর ভার দিয়েচি তাকে টেলিগ্রাফ করে দিতে— অনিল আছে শান্তিনিকেতনে। আশাকে বলিস তাকে অবিলম্বে যেন এই খবরটা জানিয়ে দেয়। তোকে দেখতে পাব বলেও যাবার ঔৎসুক্য ছিল কিন্তু যে হেতু এখনো দু চার বছর এই দেহটাকে ব্যবহার করতেই হবে তাই সাবধান হওয়াই কৰ্ত্তব্য মনে করি। প্রত্যেক বারের অত্যাচার ক্রমে ক্রমে জমে উঠেছে তাই একেবারে অপরিহার্য্য কৰ্ত্তব্য ছাড়া আর কোনো কারণেই জীর্ণ দেহের পরে নিৰ্ম্মম হতে পারবনা। তুই ফিরে আয় তার পরে যদি সুযোগ পাই দেখা হবে। ১লা মার্চ দোলের দিন, সেদিন শান্তিনিকেতনে উৎসব হবে— যদি আসতে পারিস তো আসিস। তোরা সবাই আমার আশীৰ্ব্বাদ গ্রহণ করিস ইতি ১৩ ফেব্রুয়ারি ১৯৩৪
ভানুদাদা
> `(le
২৫ ভাদ্র ১৩৪২
[শান্তিনিকেতন] রাণু
অনেকদিন পরে তোর চিঠিখানি পেয়ে ভালো লাগল। বহুকাল তোকে
দেখিনি।
শরীর মাঝে মাঝে বিগড়ে যায়– শরীরের দোষ দিতে পারি নে—
৭৪ বৎসর তাকে নিৰ্দ্দয়ভাবে খাটিয়েছি— আজও আমার উপরে লোকের দাবীর অন্ত নেই। সবাই নিজের নিজের প্রয়োজনকেই গুরুতর মনে করে—

				 এই পাতা শেষ সম্পাদিত হয়েছে ২২:৩৮টার সময়, ৭ আগস্ট ২০১৮ তারিখে।

